
Memoria xustificativa dun convenio de colaboracion entre a Vicepresidencia e Conselleria de Presidencia,
Administracions Publicas e Xustiza e o Concello de Salvaterra de Mifio para a execucion do proxecto
denominado Mellora da eficiencia térmica da Casa da Cultura

1. Departamento que tramita o convenio

A Vicepresidencia e Conselleria de Presidencia, Administraciéns Publicas e Xustiza é o dérgano da
Administracion autonémica que en virtude do Decreto 74/2018, do 5 de xullo, polo que se establece a
sUa estrutura organica ten atribuidas a elaboracion, proposta e execucion da politica do Goberno Galego
en materia de administracién local e as competencias en materia de asistencia 8 Administracion Local, asi
como o fomento das lifias de colaboracion coas entidades locais.

Dentro deste departamento, as competencias en materia de Administracion local estan atribuidas &
Direccion Xeral de Administracion Local. A este centro directivo correspéndelle, en particular, o fomento
das linas de colaboracion coas entidades locais galegas no referente @ convocatoria e execucion das
subvenciéns a elas destinadas.

2. Antecedentes

A Xunta de Galicia, a través da Vicepresidencia e Conselleria de Presidencia, Administracions Publicas e
Xustiza, ten previsto asinar co Concello de Salvaterra de Mino un convenio para a execucion do proxecto
denominado Mellora da eficiencia térmica da Casa da Cultura.

O Decreto 74/2018, do 5 de xullo, polo que se establece a estrutura organica da Vicepresidencia e
Conselleria de Presidencia, Administracions Plblicas e Xustiza, configura esta como o departamento da
Xunta de Galicia ao cal lle corresponde a elaboracidn, proposta e execucién da politica do goberno en
materia de administracion local, atribuindolle, entre outras as competencias en materia de asistencia a
Administracion local.

A sta vez, o artigo 22 do antedito decreto determina que a Direccién Xeral de Administracién Local é o
organo encargado da xestion das competencias atribuidas & Xunta de Galicia en materia de
Administracion local e a este centro directivo correspéndelle, en particular, o fomento das lifias de
colaboracion coas entidades locais galegas no referente & convocatoria e execucion das subvenciéns a
elas destinadas.

Segundo dispofien os artigos 25 e 26.1 da Lei 7/1985, do 2 de abril, reguladora das bases do réxime local
e os artigos 80 e 81 da Lei 5/1997, do 22 de xullo, de Administraciéon Local de Galicia, os concellos
deberan prestar @ sua cidadania os servizos publicos que contriblan a satisfacer as necesidades e
aspiracidns da vecifianza, entre os que se atopan a proteccion do ambiente.

Pola stia banda, a Comunidade Auténoma de Galicia ten como obxectivo o desenvolvemento equilibrado
do territorio galego, do medio rural e do urbano, do interior e da faixa costeira, que permita o progreso
economico da totalidade do territorio e que a cidadania galega tefia unhas dptimas condicions de vida,
con independencia do seu lugar de residencia, potenciando e apoiando a prestacion de servizos por parte
dos nosos concellos que son a Administracion mais proxima aos administrados.

O obxectivo comun é conseguir ou mellorar o funcionamento dos servizos e das infraestruturas
municipais, de forma que os concellos poidan prestar servizos de calidade & vecifianza con independencia
do seu lugar de residencia, coa finalidade de garantir a calidade ambiental, a prevencion e mitigacion de
efectos adversos sobre o ambiente ou a atencién as emerxencias.

O artigo 25.5 da Lei 8/2009, do 22 de decembro, pola que se regula o aproveitamento edlico en Galicia e se
crean o canon eodlico e o Fondo de Compensacion Ambiental dispdn que a distribucion anual do Fondo
regularase mediante orde ditada pola conselleria competente en materia de réxime local, na que tamén se
estableceran os criterios de reparticion, os entes locais beneficiarios e as actuacions as que se destinara a

parte do fondo que non estiver destinada as entidades cuxo termo municipal se atope dentro da poligonal de
delimitaciéon dun parque edlico ou resulten afectadas polas correspondentes instalaciéns de conexién.

Para tal fin, mediante a Orde do 17 de decembro de 2018 regularonse os criterios de reparticion do Fondo de
Compensacién Ambiental para o ano 2019 e as actuaciéns as que se destina, aplicindose parte do Fondo a
actuacions especificas de proteccion do ambiente, é dicir, aquelas que tefien por obxecto a conservacion da
biodiversidade, o cofiecemento e utilizacion recreativa e didactica dos recursos naturais e mais a
recuperacion do medio natural degradado ou contaminado, incluidas aquelas que tefien por obxecto a
prevencion, extincidn e xestion de situacions de sinistro ou de risco (artigo 2.1.c).

Desde o punto de vista orzamentario, no proxecto 2015 00168 existe un saldo de crédito axeitado e
suficiente para a sUa aplicacion eficaz na colaboracion coas entidades locais de Galicia apoiando aquelas
actuacions de creacion efou mellora de infraestruturas e equipamentos para a prestacion de servizos
municipais que tefian como finalidade a realizacion de actuacidns especificas de proteccién do ambiente.

3. Finalidade

Para os efectos sinalados, tense previsto formalizar co Concello de Salvaterra de Mifio o instrumento
convencional ao que se refire esta memoria, por un periodo de vixencia que abrangue desde o dia da sta
sinatura ata o 30 de novembro de 2019.

4. Obxecto do convenio

O obxecto do presente convenio ¢ fixar as lifias de colaboracion entre a Vicepresidencia e Conselleria de
Presidencia, Administraciéns Publicas e Xustiza e o Concello de Salvaterra de Mifio para a execucion do
proxecto denominado Mellora da eficiencia térmica da Casa da Cultura.

5. Fundamentos do convenio

O Concello de Salvaterra de Mifio manifestou a necesidade extraordinaria e urxente de asistencia por
parte da Vicepresidencia e Conselleria de Presidencia, Administraciéns Publicas e Xustiza para acometer
o proxecto denominado Mellora da eficiencia térmica na Casa da Cultura que ten como obxecto afrontar
de urxencia os problemas de humidade en todo o edificio que vefien agravandose nos ultimos meses,
dandolles unha solucion que mellorara a eficiencia enerxética da Casa da Cultura.

A solicitude fundaméntase na necesidade de responder de contado ante a situacion xerada na Casa
da Cultura de Salvaterra de Mifio, polo deficiente illamento térmico deste edificio que vén sufrindo
un problema de humidades no interior agravadas polas recentes choivas e polas altas temperaturas
do veran que crearon un ambiente propicio & proliferacién de fungos e mofo, que se manifestan a
través da aparencia balorenta dos paramentos e que constitlen un risco para a saude das persoas
usuarias da instalacion, sendo os mais pequenos e as persoas de idade os mais sensibles, sen
esquecer os efectos negativos sobre as persoas que sofren alerxias e outras enfermidades
respiratorias cronicas. Supon tamén un risco evidente o feito de que nos banos, as filtracions de
auga, nun espazo sen ventilacién, provocan o desprendemento das pezas dos azulexos

Non é unha alternativa o peche do edificio porque suporia deixar de prestar un servizo basico para o
desenvolvemento da vida municipal e cultural da vila, pero afecta ao funcionamento da entidade
local ao supofier un importante gasto que non estaba programado e para o que o concello, nestes
momentos, non ten dispofibilidade orzamentaria abonda.

A colaboracion coa Vicepresidencia e Conselleria permitira solucionar os problemas de humidade que
se agravan co paso do tempo, e en concreto, a eliminacién das filtracions de auga e frio nas ventas
e nos bafios, cunha mellora xeral do illamento do edificio e, xa que logo, da slUa eficiencia
enerxética.

A necesidade da colaboracion solicitada acenttiase pola confluencia doutros factores. Por unha
banda, na actualidade non hai ningunha convocatoria en concorrencia & que poida acollerse este
proxecto nin se prevé nas proximas datas.

Por outra banda, a falta de recursos dun pequeno concello para poder acometer as devanditas
actuacidns, nun marco orzamentario restritivo, de austeridade e control do gasto publico e, asemade,
necesariamente estable por imperativo legal para as entidades que integran a Administracion local,
configuran un contexto do que se derivan, entre outras consecuencias, a imposibilidade para o
Concello de Salvaterra de Mino de afrontar en solitario os compromisos econdmicos que a
indispensable execucion das actuacidns obxecto de subvencion, representan para a facenda local.

Asi pois, este convenio de colaboracién responde ao interese publico e social que representa a
accién de fomento da Vicepresidencia e Conselleria de Presidencia, Administraciéns Publicas e
Xustiza respecto da execucion dunhas actuacions imprescindibles para o normal funcionamento da
entidade local, que lle permitan exercer as competencias e prestar os servizos que a normativa basica
en materia de réxime local atriblelles aos concellos, como Administracion mais préxima aos
administrados; asemade correspondese con actuacions financiables de conformidade cos criterios e
obxectivos do Fondo de Compensacion Ambiental e co proxecto orzamentario 2015 00168 Outras
actuacions especificas de proteccion do ambiente.

A conxuntura descrita, a necesidade extraordinaria de asistencia manifestada polo concello e o
obxectivo da actuacion, asi como a existencia de crédito axeitado e suficiente para a sua aplicacién
eficaz no restablecemento dos servizos municipais sobre os que se actuara a través do convenio que
se pretende subscribir, unido ao cumprimento dos obxectivos do Fondo de Compensacion
Ambiental, acreditan a existencia de razdns de interese publico que xustifican o recurso ao
procedemento excepcional de concesion directa dunha subvencion a favor do Concello de Salvaterra
de Mifo.

6. Aplicacion orzamentaria e importe

Asinado por: FERNANDEZ -TAPIAS NUNEZ, MARTA

Cargo: Directora Xeral

Para dar cumprimento aos obxectivos deste convenio, a Vicepresidencia e Conselleria de Presidencia,
Administracions Publicas e Xustiza, a través da Direccion Xeral de Administracion Local, achegara a
cantidade maxima de CORENTA MIL EUROS (40.000,00 €) con cargo a aplicacién orzamentaria
05.23.141A.761.1 (CP 2015 00168) dos orzamentos xerais da Comunidade Auténoma para o ano 2019,
na que existe crédito adecuado e suficiente. Este importe representa o 83,07 % do orzamento total do
proxecto que constitle o obxecto deste convenio e que ascende a 48.150,25 €.

Polo exposto, considérase xustificada a utilizacion do instrumento do convenio para articular as
actuacions de referencia, quedando o dito convenio fora do ambito de aplicacion da Lei 9/2017, do 8 de
novembro, de contratos do sector publico, pola que se traspofien ao ordenamento xuridico espafiol as
directivas do Parlamento Europeo e do Consello 2014/23/UE e 2014/24/UE, do 26 de febreiro de 2014,
con independencia de que, ao abeiro do previsto nos artigo 4 da devandita norma, lle sexan de aplicaciéon
os principios desta lei para resolver as dubidas e lagoas que se poidan presentar.

Data e hora: 07/10/2019 14:27:26

A directora xeral de Administracion Local

Marta Fernandez-Tapias Nunez
Documento asinado dixitalmente 8 marxe

